
Likati litsandza Ingulube.

Litsandza umoya wayo lonenjabulo. 
Litsandza imphumulo yayo lenkhulu, 

leyindingilizi, nemsila loncama lomfi sha.

Story spread 2

Likati licela Ingulube kutsi bashade.
Ingulube ivume ngenjabulo itsi YEBO!

  
Base batjela batali babo 
letindzaba letimnandzi. 

Batali beNgulube 
bajabula kakhulu.

Story spread 3

Batali beLikati batsi, 
“Mntfwanami, tingulube  

titidalwa letingcolile. Titsandza 
kubhucuta edzakeni.”

“Hhayi leyami Ingulube,” 
kusho Likati.

Story spread 4

Lwabekwa lusuku lwemshado.
Tatfunyelwa timemo.

Umndeni weLikati wachubeka 
nekulicwayisa ngetingulube.

Story spread 5

Lwefika lusuku lwemshado!
Likati lilindzile  

e-althari liyalangatelela.
Yangena Ingulube.

Itihlobisile iyinhle kakhulu.

Story spread 6

Umndeni weNgulube  
uyahlabela, uyagidza, uyalilitela.

Masinyane, kwefika timoto 
letishaya emabheli,  

tiphephetelisa emabhaluni. 
Tingulube besetigcwele  

yonkhe indzawo!

Story spread 7

Likati neNgulube basho 
tifungo tabo.

Story spread 8

Sikhatsi sekudla!
Emakati atsatse kudla lokwenele.

Tingulube tichilitane, tishayisane tibuye  
ticitsetele kudla phasi.

Maye, kungcola lokungaka!

Story spread 9

Likati aletsembi loku lelikubonako.
Umndeni walo utfukutsele kakhulu.

Ingulube itsi, 
“Ngisaya endlini yangasese!”

Masinyane, Likati lacala 
manje lakhatsateka.

Lahamba layobuka umfati walo.

Story spread 10

Naso-ke simanga!
Ingulube ibhucuta edzakeni 

ngeliloko lemshado.
“Ewu, ngaze ngatiphoca!” 

kusho Ingulube.

Story spread 11

Likati lavele limoyitele. 
“Bunjalo bakho abusho lutfo.

Ngikutsandza unjalo, 
sitsandvwa sami!”

